
  యుద్ధకాండము





యమ్మ ! యన్యుల కేల - యబ్బు మీచిత్త 

మిమ్మేర నుండిన - నేనట్లు సేతు

నేమందు నీదు ప్రా - ణేశునిఁజూచి 

యీమాటలాడె మ - హీపుత్రియనుచు 

నానతిమ్మన ” విని - యవనిజ పవన 

సూను నెమ్మోమునుఁ - జూచి యిట్లనియె. 

సౌమిత్రి సహితుని - సంపూర్ణ చంద్ర 

కోమలానను నీల - కువలయ శ్యామ 

కోదండపాణి ర - ఘుశ్రేష్ఠు దశము

ఖాది దై తేయ సం - హారు సుగ్రీవ 10880

వాలిజముఖ కపి - వ్రాత సంసేవ్యుఁ 

జాల నామనసు ము - చ్చటలెల్ల దీఱఁ 

జూడఁ గోరితి నటం - చు వచింపు" మనిన

వ్రీడావతికిఁ గపి - వీరుఁ డిట్లనియె. 

మాయమ్మ ! నీవునె - మ్మది శచీదేవి

యా యింద్రుఁ జేరిన - యట్టి చందమునఁ 

గలసి యుండెద వేను - గదలి పోయెదను 

పిలువ నంపిన వచ్చి - ప్రియునితోఁ గూర్తు”


-: శ్రీరామునాజ్ఞచే హనుమంతుఁడు సీతను నలంకరించి రాముని యొద్దకుఁ గొనివచ్చుట : --


నని రఘువీరు దా - యఁగ నేగి " స్వామి ! 

జనకజఁ గాంచి యి - చ్చటికి వచ్చితిని. 10890 

ఏయమ్మ దారికై - యింత చేసితివి 

యాయమ్మ మిముఁ జూతు - నని కలంగెడును

